
NJËSIA E AUDITIMIT TË BRENDSHËM

SUBJEKTI:
  Plani  strategjik 2020-2022 dhe vjetor 2020 i   punës së Njësisë Auditimit të Brendshëm në   Bashkinë Kamëz
Ky dokument përcakton Strategjinë për Auditimin e Brendshëm në Bashkinë Kamëz. Kjo strategji u përgatit për periudhën 2020 – 2022 nga NJAB te miratuar nga Kryetari i Bashkise.

Plani Strategjik “Për veprimtarinë e Auditimit të Brendshëm” përfaqëson një nga veprimtaritë më të rendësishme për shërbimin e auditimit të brendshëm dhe është një element i kontrollit të brendshem, i cili hartohet për të siguruar Titullarin e Bashkisë që të gjithë veprimtaritë dhe operacionet e Bashkisë dhe subjekteve të varësisë së saj mbulohen me auditim nga funksioni i veprimtarisësë auditimit të brendshëm.
Drejtoria e Auditit të Brendshëm, duke u konsultuar e rënë dakort me menaxhimin lidhur me problemet e kontrolleve të brendshme dhe administrimit, synon të zbatojë në mënyrë efektive mbulimin me auditim tëveprimtarive kryesore dhe me risk të lartë të përcaktuar në këtë plan. 

Angazhimet e auditimit të brendshëm në Planin Strategjik janë vlerësuar mbi bazën e nevojave tre vjeçare për auditime, mbi bazën e një rishikimi të përgjithshëm të subjekteve që i nënshtrohen auditimit, identifikimit të sistemeve dhe fushave të veprimtarive mbi bazë risku, si dhe burimet njerezore të planifikuara në dispozicion të NJAB.
Auditimi i aktiviteteve është realizuar në perputhje të plotë me ligjin   nr. 139 dt. 17.12.2015 “Për Veteqeverisjen Vendore”,  Ligjin nr. 114 date 22.10.2015 “Për  Auditimin e  Brendshëm në Sektorin Publik”, Manualin e Auditimit te Brendshem ne Sektorin Publik miratuar me Urdher te Ministrit te Financave Urdherin nr. 100 datë 25.10.2016,  si dhe konform kerkesave të Kodit të Etikes per audituesit e Brendshëm ne Sektorin Publik.
Bazuar ne standartin 2060, Njesia e auditimit të brendshëm i ka raportuar periodikisht titullarit   mbi qëllimin,  autoritetin,  përgjegjësinë dhe rezultatin e aktivitetit të auditimit të brendshëm në raport me planin e tij. Raportimi ka perfshire  ekspozime ndaj rrezikut material dhe çështje të kontrollit, duke përfshirë rreziqet e mashtrimit, çështjet e qeverisjes së organizatës dhe çështje të tjera të nevojshme ose të kërkuara nga titullari.

NJAB-së për të ndihmuar bashkine në arritjen e objektivave ka  bashkërenduar objektivat e duhura të NJAB-së me objektivat e përgjithshme strategjike të bashkise.  Plani Strategjik i NJAB-së eshte në të njëjtën linjë me Planin Strategjik të bashkise dhe që ai të përputhet me objektivin e përgjithshëm të saj.

Auditimi i brendshëm eshte bazuar mbi njohjen e thellë të veprimtarisë dhe sistemeve të informacionit që kontribuojnë tek kontrolli i brendshëm dhe raportimi financiar. Njësia e auditimit ka marrë në konsideratë risqet e përgjithshme me të cilët përballet njësia, mjedisin e brendshëm dhe të jashtëm ku vepron, kuadrin ligjor dhe rregullator, performancën e mëparshme financiare dhe sistemet e kontrollit të brendshëm të njësisë.

Planifikimi është një pjesë e rëndësishme e procesit të auditimit, i cili përcakton se si mund të përdoren më me efektivitet burimet e auditimit, që do të thotë të kuptosh njësinë që do të auditohet, të përcaktosh dhe vlerësosh risqet, të përcaktosh objektivat e auditimit, fushështrirjet kriteret, si dhe mjetet e nevojshme për kryerjen e auditimit.

Ne planifikimin e auditimit jemi bazuar ne disa dokumenteve  kyçe si:
· Rregullore e brendshme e bashkise dhe ndermarrjeve ne varesi

· VKB per miratimin e buxhetit dhe numrit te punonjesve

· VKB per miratimin e taksave dhe tarifave vendore
· Vendimi i titullarit per miratimin e struktures organizative

· Regjistri i rriskut i miratuar

· Gjurmet e auditimit per proceset kryesore te miratuara

· Procedurat standarte te veprimit te miratuara

· Buletini informativ  i bashkise……etj

1. Qëllimi i planit stragjik dhe Misioni i NJAB 

Qëllimi: Plani Strategjik 2020-2022 i konsoliduar “Për veprimtarinë e Auditimit të Brendshëm në Bashkinë Kamëz” ka si qëllim identifikimin e fushave të veprimit të njësisë auditimit të brendshëm për periudhën përkatëse dhe duke u bazuar në analizën e risqeve të këtyre programeve dhe veprimtarive, përcakton mbulimin dhe frekuencën e auditimit. 

Vizioni Auditimit të Brendshëm – Të shtojë vlerën nëpërmjet përmirësimit të operacioneve të Bashkise. 

Misioni: Misioni i auditimit të brendshëm është të japë siguri të arsyeshme për titullarin e njësisë së sektorit publik, në mënyrë të pavarur dhe objektive, si dhe këshilla për përmirësimin e veprimtarisë dhe efektivitetin e sistemit të kontrollit të brendshëm në njësinë e sektorit publik.

Kryerja e çdo angazhim auditimit në përputhje me aktet ligjore e nënligjore në fuqi, standardet ndërkombëtare të auditimit të brendshëm të pranuara dhe shpallura nga Ministri i Financave, të planit të konsoliduar strategjik e vjetor të veprimtarisë së auditimit të brendshëm në bashki.

Auditimi i brendshëm do të asistojë të gjitha nivelet e menaxhimit në kryerjen efektive të përgjegjësive të tyre, nëpërmjet analizave të pavarura, vlerësimeve, këshillimeve dhe rekomandimeve, lidhur me veprimet e ekzaminuara.

Auditimi i brendshmëm në ushtrimin e veprimtarisë së tij të pavarur dhe objektive synon të ndihmojë bashkinë  (subjektet e audituara) të arrijnë (përmbushin) objektivat e tyre. Në veprimtarinë e tij auditimi i brendshmëm bën vlerësime, jep opinione dhe rekomandime objektive; për mjaftueshmërin dhe funksionimin e sistemeve, për perputhjen dhe zbatimin e dispozitave ligjore dhe funksionimin e elementëve të kontrollit të brendshëm (ambjenti i kontrollit, menaxhimi i riskut, aktivitetet e kontrollit informimi/komunikimi dhe monitorimi).

 Veprimtaria e auditimit të brendshëm siguron titullarin e bashkisë se fondet publike janë perdorur me ekonomi, efikasitet dhe eficiencë dhe sipas planit dhe qëllimit të miratuar me ligjin e buxhetit. 

Në Ligjin nr.  114 date 22.10.2015 “ Për Auditimin e Brendshëm në Sektorin Publik”, Auditimi i Brendshëm përcaktohet si: 

 Auditimi i brendshëm është një veprimtari e pavarur që jep siguri objektive dhe ofron këshillim për menaxhimin e projektuar për të shtuar vlerën e për të përmirësuar veprimtarinë e njësisë publike. Funksioni i Auditimit të Brendshëm i jep menaxhimit: 

· Vlerësime të operacioneve dhe veprimeve 

·  Këshillime të pavarura dhe konfidenciale për të përmirësuar

kursimin, dobinë dhe frytshmërinë në përdorimin e burimeve, sigurimi i tre E-ve ( përdorimi i fondeve me efektivitet, efiçencë dhe ekonomi). 

Auditimi i brendshëm ndihmon menaxhimin duke ofruar analiza, rekomandime, këshillime dhe informacione lidhur me veprimtaritë që ai ka vlerësuar.

Bashkia Kamëz si një organizatë në sektorin publik e madhe dhe komplekse shpenzon shuma të mëdha fondesh publike për të mundësuar ofrimin e shërbimeve thelbësore për publikun.
Fondet shpenzohen për realizimin e funksioneve, kopetencave dhe funksioneve te deleguara si:
  1. Funksionet e veta, Në fushën e infrastrukturës dhe të shërbimeve publike, ne fushen e sherbimeve sociale, ne fushen e kultures sportit dhe sherbimeve argetuese,  ne fushen e mbrojtjes se mjedisit, në fushën e bujqësisë, zhvillimit rural, pyjeve dhe kullotave publike, natyrës dhe biodiversitetit, në fushën e zhvillimit ekonomik vendor, në fushën e sigurisë publike.

  2. Funksione dhe kompetenca të deleguara

Kompleksiteti dhe madhësia e organizatës e bën të pamundur që titullari të kontrollojë personalisht nëse bashkia po ushtron veprimtarinë në menyrë efektive.

Një siguri të tillë e ofron funksionimi i shërbimit të auditimit.

Auditimi i brëndshëm synon në  përmirësimin e   menaxhimit  në  përdorimin e  burimeve  që  disponojnë  institucionet, duke ruajtur  cilësinë  dhe  rritur  sigurinë  e  veprimeve  financiare.   
Përdorimi i metodave  të auditimit të  cilat do të sigurojë grumbullimin e evidencave të përshtatshme e të mjaftueshme për të mbështetur raportin e auditimit në mënyrën më efektive të mundshme. 
Identifikimi i  faktorëve  që çojnë në rritjen e riskut të mosdeklarimit ose parregullsisë materiale. Si dhe  identifikimi risqeve  në nivel  subjekti dhe më pas saktesimi  sipas efektit të tyre mbi fusha dhe objektiva specifike të auditimit.
2. Organizimi i NJAB dhe  Kuadri  Ligjor

· Organizimi

Struktura e auditimit të brendshëm si pjesë përbërëse e strukturës së bashkisë është miratuar me vendim të këshillit bashkiak.

Njesia e Auditimit funksionon me përbërje 3 tre) punonjes 1 (një) drejtues i njësisë auditimit dhe 2 (dy) specialist auditimi. Tre punonjesit kane perfunduar çertifikimin si auditues te brendshem, si dhe kane ndjekur ne vazhdimesi kualifikimin e vijueshem. 

Në mbështetje të ligjit nr. 114 date 22.10.2015, “Për auditimin e brendshëm në sektorin publik”,  njësia e auditimit të brendshëm është e pavarur funksionalisht dhe raporton në mënyrë të drejtpërdrejtë tek titullari i njësisë publike, te Kryetari i Bashkisë. 

· Kuadri ligjor për Auditimin e Brendshëm në Bashkinë

· ligji nr. 139 dt. 17.12.2015 “Për Veteqeverisjen Vendore”,  
· ligjin nr. 68/2017 “Për financat e vetëqeverisjes vendore”, 
· Ligjin nr. 114 date 22.10.2015 “Për  Auditimin e  Brendshëm në Sektorin Publik”, 
· Manualin e Auditimit te Brendshem ne Sektorin Publik miratuar me Urdher te Ministrit te Financave Urdherin nr. 100 datë 25.10.2016,
· Struktura organike e bashkise e miratuar nga Kryetari

· Rregullore e brendshme e Bashkise Kamez e miratuar nga Kryetari 
· Aktet te tjera ligjore e nenligjore te sisteme/fushave përkatëse objekt auditimi.

· Si dhe konform kerkesave të Kodit të Etikes të Auditimit të Brendshëm, standarteve dhe metodologjise të auditimit të brendshëm.
3. Objektivat  Strategjike
Objektivi strategjik i funksionit të auditimit të brendshëm është: 
· Të nxisë politikat e qeverisjes së mirë, përmirësimin dhe forcimin

e sistemeve të kontrollit të brendshëm në terma të eficiencës, ekonomisë dhe efektivitetit në të gjithë drejtorite e bashkise dhe ndermarrjet e varesise.  Në mënyrë më specifike ky objektiv në kuadrin e gjithë sistemit detajohet si: 

· Të përdorë metodologji auditimi bashkëkohore që përputhet me 

standardet e pranuara ndërkombëtare të auditimit dhe praktikave më të mira tëDrejtorisë për Harmonizimin e Auditimit tëBrendshëm, në MF. 

( Të rrisë bindjen e titullarit mbi nevojen dhe domosdoshmerine e veprimtarisë së Drejtorise së Auditimit të Brendshëm, si një veprimtari mbështetese që e ndihmon në arritjen e objektivave të vendosura, nëpërmjet përgatitjes dhe realizimit të planit strategjik dhe vjetor të bazuar në vleresimin objektiv të riskut, nëpërmjet vleresimit objektiv të përshtatshmerisë dhe efektivitetit të sistemeve të kontrollit të brendshëm, bazuar në gjetjet e konstatuara të cilat kanë pasur apo mund të kenë inpakte negative në arritjen e objektivave të bashkise, si dhe nëpërmjet efektivitetit të rekomandimeve të dhëna për përmirësimin e tyre në të ardhmen, duke mundësuar edhe bindjen e titullareve të subjekteve të audituar për ti realizuar ato. 

( Të rrisë bindjen e titullarëve të subjekteve të audituar, e nevojës dhe domosdoshmërisë së veprimtarisë së auditit të brendshëm si një veprimtari që i ndihmon ato në përmirësimin e proceseve të kontrollit të brendshëm dhe vlerësimit të riskut, e cila do të arrihet duke rekomanduar praktikat me të mira për krijimin e rregullave dhe procedurave specifike për çdo proces pune në subjektet që ato drejtojnë, sidhe duke përmirësuar edhe praktikat e sjelljes së rolittë auditit të brendshem, si një strukturë inspektimi financiar.
4. Identifikimi i subjekteve
Ky plan nder te tjera permban çështjet si më poshtë:

1. Identifikimin e të gjitha drejtorive subjekteve të vartësisë, kohën e auditimit të fundit dhe klasifikimin e tyre.

2. Identifikimi dhe klasifikimi i subjekteve që konsiderohen potenciale, për nga tregues të tillë si rëndësia, buxheti, burimet njerëzore, kompleksiteti i operacioneve, shtrirja etj.

3. Klasifikimi i subjekteve mbi bazën e riskut, duke ju nënshtruar një analize risku.

4. Identifikimin e nevojave dhe kërkesave për auditime.
5. Llogaritja e burimeve të auditimit në dispozicion duke balancuar këto burime me nevojat për auditim sipas klasifikimit të mësipërm.

Njesia e  Auditimit të Brendshëm ka përcaktuar objektivat afatshkurter;

a) Rritja e cilësisë dhe e performancës së auditimeve me shtimin e numrit e cilësisë së zbulimeve si dhe impakt në rritje përsa i përket përmirësimit të menaxhimit dhe shtimit të  vlerës.

b) Menaxhim efektiv i burimeve të auditimit, bazuar në aftësitë profesionale.

c) Bashkëpunim cilësor dhe profesional me njësite  e audituara për hartimin dhe zbatimin e rekomandimeve të auditimit.

d) Rritjen e vazhdueshme të kualifikimit të auditëve përmes trajnimeve në fushën e proçedurave dhe metodave/teknikave të auditimit si dhe teknikave mbi vlerësimin e riskut.

Plani Vjetor dhe ai Strategjik përmban tre grupe subjektesh të zgjedhura për auditim të cilat janë:

a) Subjekte të cilat klasifikohen potenciale nga pikëpamja e madhësisë së buxhetit.

b) Subjekte të cilat konsiderohen potenciale nga pikëpamja e rëndësisë.

c) Subjekte të cilat konsiderohen potenciale për nga burimet njerëzore.

(bashkelidhur tabela e planit vjetor dhe strategjik sipas subjekteve)
 Siguria e Auditimit
Metoda e auditimit e zgjedhur  për secilën fushë llogarie varet gjerësisht nga niveli i “sigurisë së auditimit” që audituesit  kërkojnë para se ata të arrijnë në përfundimin se pasqyrat financiare nuk përmbajnë parregullsi materiale. E konkretisht 
Metoda e rindërtimit të ngjarjeve: Me rindërtimin e ngjarjeve ose llogarive një auditues do të evidentojë realizimin korrekt të transaksioneve. Rindërtimi i ngjarjeve i referohet hartimit të një skeme të mbështetur në aktet ligjore e cila tregon se si duhet zbatuar një veprimtari, proces apo transaksion nga fillimi deri në fund, duke u bazuar në radhën kronologjike të veprimeve. 

Metoda "Testimi hap pas hapi": Përfaqëson transaksione specifike që ndiqen brenda sistemit nga fillimi deri në fund. Në këtë rast një numër i caktuar transaksionesh do të përzgjidhen për të parë se si njësia publike i përmbahet procedurave të caktuara.

Metoda e ekzaminimit: Procedurë e cila shërben për të shqyrtuar të dhëna që lidhen me angazhimin e auditimit. Kështu, ajo që është vëzhguar dhe identifikuar të mund të testohet më tej. 
Metoda e ekzaminimi kryq: Përdoret kur është marrë informacioni për një ngjarje ose transaksion nga një burim i caktuar. Ky informacion mund të krahasohet me një informacion të marrë për të njëjtat ngjarje me origjinë nga një burim tjetër. Besueshmëria e përfundimeve në lidhje me pavarësinë e personave që kanë gjetur informacionin, gjithmonë ka një nivel të lartë subjektiviteti e për pasojë mund të jetë një pengesë në nxjerrjen e përfundimeve të auditimit.

Metoda e rishikimit analitik: Përbëhet nga krahasimi i të dhënave nga burime të ndryshme apo periudha kohore për të përcaktuar nëse informacioni i raportuar duket të ketë mospërputhje apo keq përshtatje
Metoda e inspektimit fizik: Përdoret në rastet kur përcaktohet prejardhja dhe ekzistenca e objektit. Me anë të kësaj metode audituesit verifikojnë gjendjen fizike të dokumenteve dhe aseteve të institucionit.

Metoda e intervistimit: Është metoda më e mirë për të fituar kohën e humbur gjatë angazhimit të auditimit si dhe për të gjetur informacion të menjëhershëm. Evidenca e arritur gjatë përdorimit të një metode të tillë nuk mund të jetë e besueshme, kjo metodë rekomandohet për kontrollin e informacionit gjatë përdorimit të ekzaminimit kryq, ose forma të tjera si p.sh. caktimi I takimeve, intervistat me punonjësit e tjerë të institucionit, etj. 
Metoda e testimit të detajuar: Përfshin ekzaminimin e dokumenteve të institucionit sipas objektivave të auditimit, dhe jep evidenca më të besueshme se sa intervistimi. 
Gjurmimi: Kjo procedurë gjurmon transaksionin nga fillimi i procesit deri në momentin që futet në llogari. 
Metoda e leximit dhe studimit të raporteve: Duhet të karakterizojë objektin nën mbikëqyrje të problemeve që lidhen me angazhimet e auditimit. Raportet mund të tregojnë vëmendjen që u është kushtuar mangësive të mëparshme, por që nuk është marrë asnjë masë për eliminimin e tyre
Metoda e konfirmimit nga një palë neutrale: Përdoret për të pasur një miratim neutral përi nformacionet e mbledhura.

Metoda e modelimit statistikor: Procedurat e modelimit statistikor mundësojnë që audituesi të japë vlerësime sasiore e cilësore se deri në çfarë mase modeli e përfaqëson grupin e transaksioneve të kryera (masën/sasinë) sipas niveleve të caktuara të besueshmërisë. 
Metoda e përdorimit të pyetësorëve dhe konfirmimi: Është metodë efektive në rastet kur veprime të caktuara kanë karakteristika të ngjashme dhe janë të përsëritura në pjesë të ndryshme të njësisë publike. Audituesi e dërgon pyetësorin dhe kërkesën për konfirmim, përgjigjja i kthehet drejtpërdrejtë audituesit dhe ajo mund të jetë negative ose pozitive.

Metoda e krahasimit: Krahasimi i informacioneve të periudhës aktuale me informacione të ngjashme të periudhave të mëparshme është një metodë analitike e auditimit. 
Metoda e skicimit: Përdoret për të ilustruar procesin duke përdorur mjete grafike. 

Cilado qoftë mënyra apo procedura e përdorur e auditimit ajo mbështetet në një, dy, disa ose një kombinim prej teknikave si:
Sondazhet, Përzgjedhja..etj

5. Identifikimi i fushave/sistemeve prioritare (universi i auditimit)

Përcaktimi i sistemeve/fushave që do të mbulohen me auditim do  të jetë gjithëpërfshirës 

· Për të mundësuar ekzaminimin efektiv dhe të rregullt të të gjithë veprimtarive operacionale, financiare dhe të lidhura,  por nuk mund të jetë subjekt i ndonjë kufizimi brenda bashkise
· Për të arritur qëllimet dhe objektivat e përcaktuara të  bashkise do të vlerësohet përshtatshmëria dhe efektiviteti i qeverisjes, rrezikut të menaxhimit të njësisë dhe kontrolleve të brendshme, si dhe cilësia e performancës për kryerjen e përgjegjësive të caktuara

Kjo përfshin:

a) Vlerësimin e ekspozimit ndaj riskut në lidhje me arritjen e objektivave strategjike të bashkise.

b)  Vlerësimin e besueshmërisë dhe integritetin e informacionit dhe mjetet e përdorura për të identifikuar, matur, klasifikuar, dhe për të raportuar një informacion të tillë.

c) Vlerësimin e sistemeve të vendosura për të siguruar përputhjen me politikat, planet,  procedurat, ligjet dhe rregulloret të cilat mund të kenë ndikim të rëndësishëm në njësinë publike.

d)  Vlerësimin e mjeteve dhe ruajtjen e pasurisë verifikimin e ekzistencës së aktiveve të tilla.

e) Vlerësimin e efektivitetit dhe efikasitetin me të cilën burimet janë përdorur.

f) Vlerësimin e operacioneve apo programeve për të vërtetuar nëse rezultatet janë në përputhje me objektivat e vendosura, dhe nëse operacionet ose programet janë duke u kryer sipas parashikimeve.

g) Monitorimin dhe vlerësimin e proceseve të qeverisjes.

h) Monitorimin dhe vlerësimin e efektivitetit të proceseve të menaxhimit të riskut të njësisë publike.

i)  Vlerësimin e cilësisë së performancës së audituesve të brendshëm pjesë e grupit të auditimit të marrë nga jashtë NjAB-së.

j)  Kryerjen e konsultimit dhe shërbimeve këshilluese në lidhje me qeverisjen, menaxhimin e riskut dhe kontrollin, si objektiva të përshtatshme për njësinë.

k)  Raportimin periodik për veprimtarinë e auditimit të brendshëm lidhur me qëllimin, autoritetin, përgjegjësinë dhe të performancës, në lidhje me planin e tij.

l)  Raportimin e rëndësishëm që ekspozimi ndaj riskut dhe çështjet e kontrollit, duke përfshirë rreziqet e mashtrimit, çështjet e qeverisjes, si dhe çështje të tjera të nevojshme apo të kërkuara nga njësia, janë adresuar saktë

6. Identifikimi dhe Vlerësimi i Risqeve 
Vlerësimi i riskut, është një pjesë integrale e sistemit të kontrollit të brendshëm të institucionit dhe është përgjegjësi e nivelit menaxhues. 

Menaxhimi i riskut është një proces logjik, dhe rregullohet nga Manuali e Ligji i MFK-së (Kontrolli dhe Menaxhimi Financiar). 

Bazat për zhvillimin e këtij plani janë risqet e identifikuara.

Informacioni i mbledhur dhe i analizuar përcakton gjithashtu dhe mbulimin e auditimeve për periudhën 2020 - 2022. Hartimi i këtij Plani është fokusuar pikërisht në prioritarizimin e risqeve të identifikuara. 
Ne vleresimin e rriskut jemi bazuar ne manualin e auditimit ku cilesohet:

Vlerësimi i riskut gjatë Planifikimit  Strategjik dhe Vjetor,  

· Mbulon gjithë njësinë publike.
· Përdor informacion të përgjithshëm mbi  risqet.

· Informacionet mbi risqet mund të mos jenë të kohëve të fundit.

· Risqet mund të vlerësohen vetëm nga audituesi, ose së bashku me menaxhimin.

· Audituesi merr parasysh risqet strategjikë lidhur me proceset e nivelit të lartë të menaxhimit.

· Risqet e brendshme vlerësohen më vete nga kontrollet e brendshme.

Drejtuesit  kane hartuar regjistrin e rriskut (pjese e regjistrit te rriskut eshte edhe regjistri i rriskut i njesise se auditimit), ku ne baze te tyre eshte hartuar regjistri i rriskut i bashkise.

Ky regjister risku eshte studiuar hollesisht dhe sherben si baze per te hartuar planin strategjik dhe vjetor te auditimit.

Pra rrisku eshte vleresuar se bashku me menaxhimin.

Në vlerësimin e riskut janë marrë në konsideratë kriteret e mëposhtëme: 

· funksionet kryesore, organizimi dhe kompleksiteti i subjekteve, 

· kërkesat e raportimit financiar, 

· kuadri ligjor dhe rregullator,
· mjedisi i Kontrollit, 

· shkalla e ndryshimeve organizative dhe të sistemit të drejtimit (menaxhimit),
· materialiteti sipas vlerës – transaksionet me vlera monetare dhe/ose volum të madh, materialiteti sipas natyrës - çështje ndaj të cilave ka interes të lartë publik,
· paraqitja financiare e fushës apo subjektit që auditohet, 

· risku i brendshëm i fushës apo subjektit që auditohet,
· mbulimi i pamjaftueshëm me auditime në të kaluarën. 
Frekuencat e auditimit dhe parashikimi  i  numrit e llojit të auditimeve.
· Sipas manualit të auditimit, afati i detyrueshëm për auditim në një subjekt është një herë në dy vjet, duke kryer auditime të plota. Gjatë hartimit të planit strategjik janë marrë parasysh dhe zonat ku do të përqëndrohet auditimi duke ju referuar dhe subjekteve që do të auditohen duke analizuar: 

· kohën e auditimit të fundit, 

· vlerësimin e riskut, 

· rezultatet e evidentuara nga auditimet e mëparshme, 

· burimet në dispozicion, 

Treguesit e perfomancës për funksionin e auditimit të brendshëm.

 Duke marrë në konsideratë Objektivin staregjik dhe objektivat e tjerë për funksionin e auditimit të brendshëm si më poshtë përcaktohen dhe treguesit kryesorë me anën e të cilëve do të matet dhe perfomanca e sistemit: 

1. Numri i auditimeve të realizuara krahasuar me parashikimet ne Planin Strategjik e Vjetor,
2. Rekomandimet e dhëna për përmirësimin e sistemeve të vlerësuara,
3. Rekomandimet e pranuara nga subjektet e audituara (si % ndaj rekomandimeve të dhëna),
4. Zbatimi i rekomandimeve (si % ndaj rekomandimeve të pranuara), 

5. Informacioni  mbi përmirësimet si rezultat i auditimeve, 

6. Numri kërkesave të menaxhimit për auditime, 

7. Kundërshtitë / rastet kontradiktore apo vlerësimet pozitive lidhur me auditimin e brendshëm,
8. Mbështetja e punës së Kontrollit të Lartë të Shtetit në punën e Auditimit të Brendshëm, 

9. Niveli i zvogëlimit të riskut si rezultat i përmirësimeve të sistemeve të rekomanduar nga AB, 

10. Numri i gjetjeve të përsëritura, 

11. Kohëzgjatja e auditimeve dhe cilësia e punës, 

12. Vlerësimet e rishikimeve të brendshme dhe të jashtme të cilësisë. 

-Identifikimi i subjekteve në të cilat kanë ndodhur ndryshime organizative, operacionale ose ligjore të rëndësishme, krahasuar me periudhat e mëparshme.

7. Kufizimet e Auditimit

Audituesve të brendshëm u ndalohet: a) të përfshihen në kryerjen e funksioneve dhe veprimtarive të tjera të Bashkise, përveç veprimtarisë audituese; b) të mbajnë një mandat politik apo të jenë zgjedhur në funksione drejtuese në strukturat e partive politike; c) të ushtrojnë çdo veprimtari ose punë tjetër me pagesë apo të kenë përfitime të tjera të natyrave dhe formave, që krijojnë gjendje konflikti interesash me ushtrimin e auditimit, me përjashtim të mësimdhënies dhe publikimit, sipas rregullave të parashikuara në legjislacionin në fuqi për nëpunësin civil. 

Prioritetet per vitet  2020 - 2022
Për vitet 2020 - 2022 Njësia e Auditimit të Brendshëm do të arrijë  objektivat si: 

Shtimi i vlerës përmes:

· Mbrojtjes së vlerës së subjekteve duke përsosur mjedisin e kontrollit të brendshëm

· Përmirësimit të menaxhimit efektiv të shpenzimeve të fondeve publike.

· Garantimi i zhvillimit të veprimtarisë në përputhje me praktikat më të mira profesionale.

· Menaxhimi efektiv i burimeve të auditimit, bazuar në aftësitë profesionale si dhe përmes koordinimit me auditimin e jashtëm.

· Reduktimin e kostove të auditimit pa cënuar mbulimin e fushave me risqe më të larta.

· Bashkëpunimi cilësor e profesional me subjektet e audituara për zbatimin e  rekomandimeve të auditimit.

· Rritjen e kualifikimit të audituesve përmes trajnimeve në fushën e procedurave/ metodave/ teknikave të auditimit, si dhe teknikave mbi vlerësimin e riskut.

· Do të aplikohen  me todologjitë dhe teknikat më të mira bashkëkohore për të përmirësuar planifikimin për auditim, maksimizimin e kapaciteteve të njësisë audituese, dhe zgjerimin e mbështetjes në arritjen e objektivave të bashkisë dhe ndërmarrjeve në varësi të saj.

Ndryshimi i imazhit të këtij shërbimi do të jetë synimi kryesor,  duke informuar publikun dhe aktore specifike,  për të përcjellë perceptimin se ky shërbim profesional dhe i pavarur, së pari është në shërbim  të mbrojtjes së interesave të tyre. 

Tematikat e  auditimit  do të  mbështeten  ne metoda auditimi me kosto efektive që ul riskun e auditimit në një nivel të pranueshëm, duke u bazuar  në  informacionet   lidhur  me organizimin e  subjektit  që  do të  auditohet si, organet  drejtuese, detyrat  dhe  përgjegjësitë  përkatëse. Informacioni do  të merret: nga të dhënat e ruajtura nga vitet e mëparshme etj. 
Tematikat e  auditimit  do të konsistojnë  në: 

1. Realizimi i rekomandimeve të lëna në   auditimin e mëparshëm, verifikimi i plan-veprimeve  për realizimin  e  tyre, 

2. Auditimi i buxhetit  lidhur  me:

· Respektimi i planit të  buxhetit 

· Plotësimi i shpenzimeve  dhe  justifikimi i tyre  me  dokumenta origjinal në  mbështetje të  dispozitave ligjore 

· Plotësimi i të ardhurave  sipas  planit  buxhetit  dhe  shfrytëzimi i burimeve   të mundshme 

3. Fokusimi  i auditimit  tek pasqyrat financiare, duke vënë në zbatim një nga tri bazat: 

· Kontabiliteti i thjeshtë (fatura dhe pagesa), 

· Kontabilitet i moderuar (pjesshëm) i të drejtave dhe detyrimeve të konstatuara,  

· Kontabilitet i plotë i të drejtave dhe detyrimeve të konstatuara. 

· Përshtatshmërinë e politikave të adoptuara të kontabilitetit, duke iu referuar disa subjekteve të caktuara, standarteve të raportimit financiar dhe urdhrave e udhëzimeve të nxjerra nga organet përkatëse, 
· Ndikimi i çdo udhëzimi apo urdhri të ri për kontabilitetin;

· Gjëndjet të cilat  kërkojnë një gjykim apo vlerësim domethënës nga ana e subjektit.
4. Auditimi i procedurave të prokurimeve publike.
5. Auditimi i procedurave ne planifikimin dhe realizimin e te ardhurave,

6. Sisteme të tjera të institucionit si investimet publike, 
7. Evidentimi i problematikave të  dala gjatë  auditimit, duke  dhënë  rekomandimet  përkatesë  në  përmirësimin e punës.

Procedura per  kryerjen e  auditimit (dokumentimi i punes audituese).

Për çdo angazhim auditimi përgatitet një dosje e veçantë, e cila përveç dokumentacionit që gjykohet i rëndësishem nga grupi i punës, duhet të përmbajë edhe këto dokumente.

1. Autorizim për caktimin e grupit të punës për të kryer angazhimin e auditimit.

2. Dokumentet e mbledhura përpara fillimit të angazhimit të auditimit.

3. Njoftim paraprak për fillimin e angazhimit të auditimit.

4. Minutat e takimit të takimit fillestar me njësinë që do të auditohet.

5. Program i angazhimit të auditimit.

6. Dokumentet që lidhen me kryerjen e angazhimit të auditimit.

7. Testet dhe shënimet e mbajtura nga audituesit dhe dokumentet që merren nga palët e treta në lidhje me auditimin e brendshëm si ajo për reagimin mbi misionin e auditimit (feedback).

8. Minutat e takimeve të angazhimit të auditimit ballafaques ose përmbyllës.

9. Projekt raporti i auditimit të brendshëm.

10. Raporti përfundimtarë i auditimit të brendshëm dhe formularët e sigurimit të cilësisë.

11. Plani i veprimit për zbatimin e rekomandimeve i subjektit të audituar.

12. Memo dërguar menaxhimit të subjektit të audituar.

Dokumentet e punës kanë referencën përkatëse në dosje, për të ndihmuar për një rishikim të shpejtë të saj. 
Plani Strategjik do të monitorohet dhe rishikohet në mënyrë periodike bazuar ne:

· Ndryshimet në strategjinë e bashkise,

· Shkallën në të cilën bashkia dhe menaxhimi i saj varen nga vlerësimi i pavarur i aktivitetit të AB-së dhe/ose mbështetja në lidhje me menaxhimin e risqeve Organizative,

· Ndryshime të rëndësishme në disponueshmërinë e burimeve të aktivitetit të AB-së,

· Ndryshime të rëndësishme në ligjet dhe/ose ndryshime të rëndësishme në politikat dhe procedurat e organizimit,

· Ndryshime kyçe në strukturën e menaxhimit të bashkise,

· Vlerësimin se si aktiviteti i AB-së ka kryer në mënyrë sasiore dhe cilësore planin Strategjik,

· Rezultatet e vlerësimeve të brendshme/ të jashtme të aktivitetit të AB-së.
Plani  Vjetor 2020 i punës së Njësisë Auditimit të Brendshëm në  Bashkinë Kamëz.

Auditimi i brendshëm eshte bazuar mbi njohjen e thellë të veprimtarisë dhe sistemeve të informacionit që kontribuojnë tek kontrolli i brendshëm dhe raportimi financiar. Njësia e auditimit ka marrë në konsideratë risqet e përgjithshme me të cilët përballet njësia, mjedisin e brendshëm dhe të jashtëm ku vepron, kuadrin ligjor dhe rregullator, performancën e mëparshme financiare dhe sistemet e kontrollit të brendshëm të njësisë.

1. Zhvillimet aktuale te NJAB

Për vitin 2019 me shkresen nr. 5682 prot.  datë 19.10.2018,  është miratuar program vjetor i auditimit për vitin 2019,  program i cili është ndryshuar me miratim nga titullari i bashkisë, ku janë programuar për auditim drejtoritë, sektorët dhe ndërmarrjet e varësisë.

Gjatë vitit 2019 (deri me 30.09.2019), Njësia e Auditimit të Brendshëm ka kryer 6 misione auditimi  (nje mission auditimi eshte ne proces), kundrejt 9 misione të programuara ose 70% e planit vjetor (30 % e planit parashikohet te realizohet brenda vitit). 

Ndërkohë që numri i subjekteve që nuk janë audituar brenda frekuencës së pranuar (dy vjet), në fund të 2019 mbetet 0 subjekte). 

Realizimi sipas llojeve të auditimeve të kryera në raport me auditimet e  parashikuara perputhet. 

Subjektet që auditohen nuk janë të njëjta nga një vit në tjetrin pasi ka patur ndryshime në menyrën e organizimit të institucionit, si pasojë e ndarjes së re territoriale.

2. Prioritetet e auditimit per 2020
Për vitin 20120 Njësia e Auditimit të Brendshëm do të arrijë  objektivat si: 

Shtimi i vlerës përmes:

· Mbrojtjes së vlerës së subjekteve duke përsosur mjedisin e kontrollit të brendshëm

· Përmirësimit të menaxhimit efektiv të shpenzimeve të fondeve publike.

· Garantimi i zhvillimit të veprimtarisë në përputhje me praktikat më të mira profesionale.

· Menaxhimi efektiv i burimeve të auditimit, bazuar në aftësitë profesionale si dhe përmes koordinimit me auditimin e jashtëm.

· Reduktimin e kostove të auditimit pa cënuar mbulimin e fushave me risqe më të larta.

· Bashkëpunimi cilësor e profesional me subjektet e audituara për zbatimin e  rekomandimeve të auditimit.

· Rritjen e kualifikimit të audituesve përmes trajnimeve në fushën e procedurave/ metodave/ teknikave të auditimit, si dhe teknikave mbi vlerësimin e riskut.

· Do të aplikohen  metodologjitë dhe teknikat më të mira bashkëkohore për të përmirësuar planifikimin për auditim, maksimizimin e kapaciteteve të njësisë audituese, dhe zgjerimin e mbështetjes në arritjen e objektivave të bashkisë dhe ndërmarrjeve në varësi të saj.

Prioritet do te jete:

· Analizimi i situates ne bashki per detyrimet e prapambetura.

· Fondet e akorduara nga Bashkimi Evropian apo donator te tjere

3. Objektivat kryesore per vitin 2020
Objektivi i funksionit të auditimit të brendshëm është: 

Të nxisë politikat e qeverisjes së mirë, përmirësimin dhe forcimin e sistemeve të kontrollit të brendshëm në terma të eficiencës, ekonomisë dhe efektivitetit në të gjithë drejtorite e bashkise dhe ndermarrjet e varesise.  Në mënyrë më specifike ky objektiv në kuadrin e gjithë sistemit detajohet si: 

1. Dhënia e sigurisë objektive, që sistemet e kontrollit janë vendosur, funksionojnë me efektivitet në një shkallë të përshtatshme mjaftueshmërie brenda subjekteve të audituara,

2. Dhënia e sigurisë së pavarur dhe objektive si dhe këshillimeve të cilat shtojnë vlerën, përmirësojnë operacionet dhe ndihmojnë organizaten të arrijë objektivat,

3. Forcimi i përpjekjeve aktuale për të përdorur në mënyrë efektive politikat, sistemet dhe proçedurat e vendosura në bashki,

Objektiva këto, që do të arrihen nëpërmjet: 

a) Planifikimit dhe kryerjes së auditimeve të kombinuara të sistemeve të pajtueshmërisë dhe financiare,

b) Kryerjes së Auditimeve sipas kërkesës së menaxhimit si dhe 

 Krijimit të një koncepti të ri e modern, funksionalisht të pavarur, të auditimit të brendshëm si mbështetje për menaxhimin për realizimin me sukses të detyrave të tij nëpërmjet: 

a) Rritjes së ndërgjegjësimit në të gjitha nivelet e menaxhimit (trajnimeve dhe shkëmbimit të eksperiencës), si dhe 

b) Zhvillimit profesional të audituesve.

Identifikimi dhe klasifikimi i subjekteve sipas rëndësisë.

Plani Vjetor dhe ai Strategjik përmban tre grupe subjektesh të zgjedhura për auditim të cilat janë:

a) Subjekte të cilat klasifikohen potenciale nga pikëpamja e madhësisë së buxhetit.

b) Subjekte të cilat konsiderohen potenciale nga pikëpamja e rëndësisë.

c) Subjekte të cilat konsiderohen potenciale për nga burimet njerëzore

4. Programimi i llojit te angazhimeve

Ky plan përmban çështjet si më poshtë:

1. Objektivat e Njesise  të Auditimit të Brendshëm..

2. Identifikimin e të gjitha subjekteve të vartësisë, kohën e auditimit të fundit dhe klasifikimin e tyre.

3. Identifikimi dhe klasifikimi i subjekteve që konsiderohen potenciale, për nga tregues të tillë si rëndësia, buxheti, burimet njerëzore, kompleksiteti i operacioneve, shtrirja etj.

4. Klasifikimi i subjekteve mbi bazën e riskut, duke ju nënshtruar një analize risku.

5. Identifikimin e nevojave dhe kërkesave për auditime.

6. Llogaritja e burimeve të auditimit në dispozicion duke balancuar këto burime me nevojat për auditim sipas klasifikimit të mësipërm.

1- Objektivat e Njesise së Auditimit të Brendshëm .

Njesia e  Auditimit të Brendshëm ka përcaktuar objektivat afatshkurter;

a) Rritja e cilësisë dhe e performancës së auditimeve me shtimin e numrit e cilësisë së zbulimeve si dhe impakt në rritje përsa i përket përmirësimit të menaxhimit dhe shtimit të  vlerës.

b) Menaxhim efektiv i burimeve të auditimit, bazuar në aftësitë profesionale.

c) Bashkëpunim cilësor dhe profesional me njsite  e audituara për hartimin dhe zbatimin e rekomandimeve të auditimit.

d) Rritjen e vazhdueshme të kualifikimit të auditëve përmes trajnimeve në fushën e proçedurave dhe metodave/teknikave të auditimit si dhe teknikave mbi vlerësimin e riskut.

Bazat për zhvillimin e këtij plani janë risqet e identifikuara.

Hartimi i këtij Plani është fokusuar pikërisht në prioritarizimin e risqeve të identifikuara. Në vlerësimin e riskut janë marrë në konsideratë kriteret e mëposhtëme: 

· funksionet kryesore, organizimi dhe kompleksiteti i subjekteve, 

· kërkesat e raportimit financiar, 

· kuadri ligjor dhe rregullator,

· mjedisi i Kontrollit, 

· shkalla e ndryshimeve organizative dhe të sistemit të drejtimit (menaxhimit),

· materialiteti sipas vlerës – transaksionet me vlera monetare dhe/ose volum të madh, materialiteti sipas natyrës - çështje ndaj të cilave ka interes të lartë publik,

· paraqitja financiare e fushës apo subjektit që auditohet, 

· risku i brendshëm i fushës apo subjektit që auditohet,

· mbulimi i pamjaftueshëm me auditime në të kaluarën. 

	
	
	


· Sipas manualit të auditimit, afati i detyrueshëm për auditim në një subjekt është një herë në dy vjet, duke kryer auditime të plota. Gjatë hartimit të planit janë marrë parasysh dhe zonat ku do të përqëndrohet auditimi duke ju referuar dhe subjekteve që do të auditohen duke analizuar: 

· kohën e auditimit të fundit, 

· vlerësimin e riskut, 

· rezultatet e evidentuara nga auditimet e mëparshme, 

· burimet në dispozicion, 

Programimi i llojit te angazhimeve eshte sipas tabeles nr. 3 bashkelidhur (Plani i angazhimeve të NJAB për vitin 2020).

5. Planifikimi i kostos per vitin 2020
Kosto e NJAB eshte llogaritur bazuar ne shpenzimet per paga (paga bruto) dhe sigurime shoqerore, shpenzime te tjera, ne numrin e punonjesve dhe koston e planifikuar per person.

Planifikimi i kostos i detajuar eshte sipas tabeles nr. 5 bashkelidhur (buxheti i planifikuar).

6.  Planifikimi i burimeve per vitin 2020
Në realizimin e misioneve të parashikuara sa më sipër sistemi i auditimit do të përdorë burimet e njerëzore e materiale të vëna në dispozicion.  Ne burimet e planifikuara jane marre parasyshe, numri i audituesve, koha maksimale e vlefshme, pushimet vjetore, ditet e festave zyrtare, pushimet per arsye shendetesore, angazhimet ne trajnime, angazhimet ne mbledhje/takime, ..etj. 

Llogaritjet jane ne pasqyren nr. 5 bashkelidhur (burimet e planifikuara).

Në burimet njerëzore do të përfshihen 3 auditues. 

7. Planifikimi i i nevojave te stafit per trajnim

Sipas stafit aktual te NJAB, jane percaktuar edhe nevojat per trajnim te stafit. Jane percaktuar tematikat, pjesemarresit ne trajnim, periudhen, kohezgjatjen e trajnimit.

Planifikimi i nevojave per trajnim eshte sipas pasqyres nr. 4 bashkelidhur.

8. Sigurimi i brendshem i cilesise

Drejtuesi i auditimit të brendshëm do të zhvillojë dhe të mirëmbajë programin e siguri dhënies dhe përmirësimit të cilësisë, i cili mbulon të gjitha aspektet e veprimtarisë së auditimit të brendshëm.


Objektivi i Sigurimit te Brendshem te Cilesise është që të kontrollojë nëse është bërë një punë e përshtatshme nga auditimi i brendshëm dhe nëse puna e bërë i përmbush Standardet  kombëtare (ligjin Manualin e AB, Kodin e Etikes, etj) si dhe Standardet ndërkombëtare për Auditimin e Brendshëm.

Eshte hartuar programi per sigurimin e brendshem te cilesise

Eshre realizuar monitorimi i vazhdueshem i cilesise nga drejtuesi dhe pergjegjesi i grupit.

Për çdo angazhim auditimi përgatitet një dosje e veçantë, e cila përveç dokumentacionit që gjykohet i rëndësishem nga grupi i punës, duhet të përmbajë edhe këto dokumente.

1. Autorizim për caktimin e grupit të punës për të kryer angazhimin e auditimit.

2. Dokumentet e mbledhura përpara fillimit të angazhimit të auditimit.

3. Njoftim paraprak për fillimin e angazhimit të auditimit.

4. Minutat e takimit të takimit fillestar me njësinë që do të auditohet.

5. Program i angazhimit të auditimit.

6. Dokumentet që lidhen me kryerjen e angazhimit të auditimit.

7. Testet dhe shënimet e mbajtura nga audituesit dhe dokumentet që merren nga palët e treta në lidhje me auditimin e brendshëm si ajo për reagimin mbi misionin e auditimit (feedback).

8. Minutat e takimeve të angazhimit të auditimit ballafaques ose përmbyllës.

9.    Projekt raporti i auditimit të brendshëm.

10. Raporti përfundimtarë i auditimit të brendshëm dhe formularët e sigurimit të cilësisë.

11. Plani i veprimit për zbatimin e rekomandimeve i subjektit të audituar.

12. Memo dërguar menaxhimit të subjektit të audituar.

Dokumentet e punës kanë referencën përkatëse në dosje, për të ndihmuar për një rishikim të shpejtë të saj. 

Përmirësimi i vazhdueshëm i cilësisë të veprimtarisë së auditimit të brendshëm fillon me vlerësimet e brendshme të cilësisë me përcaktimin nëse politikat dhe procedurat e aplikueshme janë krijuar dhe zbatuar për vlerësimin e përputhshmërisë me standardet dhe kodin e etikës. Programi vlerësimit të cilësisë që kryhet nga njësia e auditimit të brendshëm duhet të përbëhet nga komponentët e mëposhtëm:

1. Monitorimi i vazhdueshëm i performancës së veprimtarisë së auditimit të brendshëm;

2. Vetë-vlerësim periodik nga njësia e auditimit të brendshëm ose një vlerësim të lehtësuar nga të tjerë në njësinë publike me njohuri të mjaftueshme të praktikave të auditimit të brendshëm.

3. Studimi i një subjekti të audituar.

Drejtuesi i NJAB, përgjegjësi i grupit dhe audituesit e brendshëm bazuar në procedurat e përcaktuara në MAB, kanë përgjegjësi për realizimin e kontrollit të cilësisë për të siguruar se angazhimi i auditimit përmbush standardet dhe është i dobishëm për organizatën e audituar. Pas kësaj faze, raporti final nënshkruhet nga të gjithë anëtarët e grupit që marrin pjesë në angazhim dhe i dërgohet drejtuesit të organizatës së audituar me shkresë zyrtare, të nënshkruar nga titullari.

